
RHAN 8
Diwygiadau i Reoliadau Addysg (Cymorth i Fyfyrwyr)

(Graddau Meistr Ôl-raddedig) (Cymru) 2019
PENNOD 1

Cyflwyniad

65. Mae Rheoliadau Addysg (Cymorth i Fyfyrwyr) (Graddau Meistr Ôl-raddedig) (Cymru)
2019(1) wedi eu diwygio yn unol â’r Rhan hon.

PENNOD 2

Aelodau o deuluoedd dinasyddion Affganistan

66. Yn rheoliad 16(1)(b)(ia), ar y diwedd mewnosoder “neu’n briod, yn bartner sifil, yn blentyn
neu’n llysblentyn i berson o’r fath”.

67. Yn Atodlen 2, ym mharagraff 2A(4)—
(a) ym mharagraff (da)—

(i) hepgorer is-baragraff (ia);
(ii) ar ôl is-baragraff (ii) mewnosoder “neu”;

(iii) hepgorer is-baragraff (iv) a’r “neu” o’i flaen;
(b) ym mharagraff (f)(i)—

(i) hepgorer “neu” ar ddiwedd paragraff (ab);
(ii) ar ddiwedd paragraff (ac), yn lle’r hanner colon rhodder “, neu”;

(iii) ar ôl paragraff (ac) mewnosoder—
“(ad)   person sydd â chaniatâd i ddod i mewn neu i aros fel dinesydd

perthnasol o Affganistan;”;
(c) ym mharagraff (f)(ii)—

(i) hepgorer “neu” ar ôl paragraff (aa);
(ii) ar ddiwedd paragraff (ab), yn lle’r hanner colon rhodder “, neu”;

(iii) ar ôl paragraff (ab) mewnosoder—
“(ac)   person sydd â chaniatâd i ddod i mewn neu i aros fel dinesydd

perthnasol o Affganistan;”;

(1) O.S. 2019/895 (Cy. 161), y diwygiadau perthnasol yw O.S. 2021/481 (Cy. 148), O.S. 2022/403 (Cy. 100), O.S. 2022/764 (Cy.
166) ac O.S. 2023/633 (Cy. 97). Mae offerynnau diwygio eraill ond nid yw’r un ohonynt yn berthnasol.

http://www.legislation.gov.uk/id/wsi/2019/895/welsh
http://www.legislation.gov.uk/id/wsi/2021/481/welsh
http://www.legislation.gov.uk/id/wsi/2022/403/welsh
http://www.legislation.gov.uk/id/wsi/2022/764/welsh
http://www.legislation.gov.uk/id/wsi/2022/764/welsh
http://www.legislation.gov.uk/id/wsi/2023/633/welsh

(d) ym mharagraff (g)—
(i) hepgorer “neu” ar ôl is-baragraff (i);

(ii) ar ddiwedd is-baragraff (ii), yn lle’r atalnod llawn rhodder “, neu”;
(iii) ar ôl is-baragraff (ii) mewnosoder—

“(iii) person sydd â chaniatâd i ddod i mewn neu i aros fel dinesydd perthnasol
o Affganistan.”

PENNOD 3

Aelodau o deuluoedd gwladolion Wcreinaidd

68. Yn rheoliad 16(1)(b)(ib), ar y diwedd mewnosoder “neu’n briod, yn bartner sifil, yn blentyn
neu’n llysblentyn i berson o’r fath”.

69. Yn Atodlen 2, ym mharagraff 2C—
(a) ar ôl is-baragraff (1) mewnosoder—

“(1A)  Person—
(a) sy’n briod neu’n bartner sifil i wladolyn Wcreinaidd a ddiogelir,
(b) a oedd, ar ddyddiad y cais i gael caniatâd i ddod i mewn neu i aros, yn briod

neu’n bartner sifil i’r person hwnnw,
(c) sy’n preswylio fel arfer yn y Deyrnas Unedig a’r Ynysoedd ac nad yw wedi

peidio â phreswylio felly er pan roddwyd caniatâd iddo i aros yn y Deyrnas
Unedig, a

(d) sy’n preswylio fel arfer yng Nghymru ar ddiwrnod cyntaf blwyddyn academaidd
gyntaf y cwrs.

(1B)  Person—
(a) sydd—

(i) yn blentyn i wladolyn Wcreinaidd a ddiogelir, neu
(ii) yn blentyn i briod neu bartner sifil gwladolyn Wcreinaidd a ddiogelir,

(b) a oedd, ar ddyddiad y cais i gael caniatâd i ddod i mewn neu i aros—
(i) o dan 18 oed, a

(ii) yn blentyn i wladolyn Wcreinaidd a ddiogelir neu, yn ôl y digwydd, yn
blentyn i berson a oedd yn briod neu’n bartner sifil i wladolyn Wcreinaidd
a ddiogelir,

(c) sy’n preswylio fel arfer yn y Deyrnas Unedig a’r Ynysoedd ac nad yw wedi
peidio â phreswylio felly er pan roddwyd caniatâd iddo i aros yn y Deyrnas
Unedig, a

(d) sy’n preswylio fel arfer yng Nghymru ar ddiwrnod cyntaf blwyddyn academaidd
gyntaf y cwrs.”

(b) ar ôl is-baragraff (2) mewnosoder—
“(3)  Yn y paragraff hwn, ystyr “dyddiad y cais i gael caniatâd i ddod i mewn neu i

aros” yw’r dyddiad y gwnaeth person (“P”) gais am ganiatâd i ddod i mewn i’r Deyrnas
Unedig neu i aros ynddi sy’n arwain at P yn dod yn berson y rhoddwyd caniatâd iddo i
ddod i mewn neu i aros fel gwladolyn Wcreinaidd a ddiogelir.”

70. Yn Atodlen 4, yn Nhabl 3, yn y lle priodol yn y tabl mewnosoder y cofnod a ganlyn—

““dyddiad y cais i gael caniatâd i ddod i mewn
neu i aros” (at ddiben penderfynu a yw person
yn briod, yn bartner sifil, yn blentyn neu’n
llysblentyn i wladolyn Wcreinaidd a ddiogelir)

Atodlen 2, paragraff 2C(3)”

PENNOD 4

Terfynu cymhwystra yn gynnar

71. O flaen rheoliad 12A mewnosoder y pennawd “Personau y mae eu caniatâd i aros o dan
reolau mewnfudo’r cynllun preswylio wedi dod i ben”.

72. Yn rheoliad 12A—
(a) ym mharagraff (b), yn lle “ar y diwrnod cyn diwrnod cyntaf blwyddyn academaidd gyntaf

y cwrs dynodedig hwnnw” rhodder “ar y diwrnod cyn y diwrnod perthnasol”;
(b) yn y geiriau ar ôl paragraff (b), yn lle “yn union cyn diwrnod cyntaf blwyddyn academaidd

gyntaf y cwrs dynodedig hwnnw” rhodder “yn union cyn y diwrnod perthnasol”.

73. Ar ôl rheoliad 12A mewnosoder—

“12AA. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn berson sydd â hawliau gwarchodedig ac sydd â chaniatâd cyfyngedig i ddod
i mewn i’r Deyrnas Unedig neu i aros ynddi a roddwyd yn rhinwedd rheolau
mewnfudo’r cynllun preswylio, yn fyfyriwr cymwys mewn cysylltiad â chais am
gymorth ar gyfer cwrs dynodedig; a

(b) ar ddiwedd y diwrnod cyn y diwrnod perthnasol, na fo gan A ganiatâd cyfyngedig
cyfredol mwyach i ddod i mewn neu i aros a roddwyd yn rhinwedd rheolau
mewnfudo’r cynllun preswylio, ac nad yw caniatâd pellach i ddod i mewn neu i
aros wedi cael ei roi o dan y rheolau hynny,

bydd statws A fel myfyriwr cymwys yn terfynu yn union cyn y diwrnod perthnasol.”

74. Ar ôl rheoliad 12AA (fel y’i mewnosodir gan reoliad 73 o’r Rheoliadau hyn) mewnosoder—

“Ffoaduriaid y mae eu caniatâd i aros wedi dod i ben

12B. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn ffoadur neu fod yn briod, yn bartner sifil, yn blentyn neu’n llysblentyn i
ffoadur, yn fyfyriwr cymwys mewn cysylltiad â chais am gymorth ar gyfer cwrs
dynodedig, a

(b) ar y diwrnod cyn y diwrnod perthnasol, fo statws ffoadur A, neu ei briod, ei bartner
sifil, ei riant neu ei lys-riant, yn ôl y digwydd, wedi dod i ben ac nad yw caniatâd
pellach i aros wedi cael ei roi ac nad oes apêl yn yr arfaeth (o fewn ystyr adran
104 o Ddeddf Cenedligrwydd, Mewnfudo a Lloches 2002),

bydd statws A fel myfyriwr cymwys yn terfynu yn union cyn y diwrnod perthnasol.

Personau y mae eu caniatâd i aros fel personau diwladwriaeth wedi dod i ben

12C. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn berson y rhoddwyd caniatâd iddo aros fel person diwladwriaeth neu fod yn

briod, yn bartner sifil, yn blentyn neu’n llysblentyn i berson o’r fath, yn fyfyriwr
cymwys mewn cysylltiad â chais am gymorth ar gyfer cwrs dynodedig, a

(b) ar y diwrnod cyn y diwrnod perthnasol, fo’r cyfnod y caniateir i’r person y
rhoddwyd caniatâd iddo aros fel person diwladwriaeth yn y Deyrnas Unedig wedi
dod i ben ac nad yw caniatâd pellach i aros wedi cael ei roi ac nad oes cais am
adolygiad gweinyddol yn unol â’r rheolau mewnfudo yn yr arfaeth,

bydd statws A fel myfyriwr cymwys yn terfynu yn union cyn y diwrnod perthnasol.

Personau y mae eu caniatâd i ddod i mewn neu i aros wedi dod i ben

12D. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn berson sydd â chaniatâd i ddod i mewn neu i aros neu fod yn briod, yn bartner
sifil, yn blentyn neu’n llysblentyn i berson o’r fath, yn fyfyriwr cymwys mewn
cysylltiad â chais am gymorth ar gyfer cwrs dynodedig, a

(b) ar y diwrnod cyn y diwrnod perthnasol, o ran y person sydd â chaniatâd i ddod i
mewn neu i aros, fo’r cyfnod y caniateir iddo aros yn y Deyrnas Unedig wedi dod i
ben ac nad yw caniatâd pellach i aros wedi cael ei roi ac nad oes apêl yn yr arfaeth
(o fewn ystyr adran 104 o Ddeddf Cenedligrwydd, Mewnfudo a Lloches 2002),

bydd statws A fel myfyriwr cymwys yn terfynu yn union cyn y diwrnod perthnasol.

Personau y mae eu caniatâd i ddod i mewn neu i aros ar sail diogelwch dyngarol
wedi dod i ben

12E. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn berson y rhoddwyd caniatâd iddo ddod i mewn neu aros ar sail diogelwch
dyngarol o dan baragraff 339C o’r rheolau mewnfudo, neu fod yn briod, yn
bartner sifil, yn blentyn neu’n llysblentyn i berson o’r fath, yn fyfyriwr cymwys
mewn cysylltiad â chais am gymorth ar gyfer cwrs dynodedig, a

(b) ar y diwrnod cyn y diwrnod perthnasol, fo’r cyfnod y caniateir i’r person sydd
â chaniatâd i ddod i mewn neu i aros ar sail diogelwch dyngarol o dan baragraff
339C o’r rheolau mewnfudo, aros yn y Deyrnas Unedig wedi dod i ben ac nad
yw caniatâd pellach i aros wedi cael ei roi ac nad oes apêl yn yr arfaeth (o fewn
ystyr adran 104 o Ddeddf Cenedligrwydd, Mewnfudo a Lloches 2002),

bydd statws A fel myfyriwr cymwys yn terfynu yn union cyn y diwrnod perthnasol.

Personau y mae eu caniatâd i aros o dan adran 67 wedi dod i ben

12F. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn berson sydd â chaniatâd i aros o dan adran 67 neu fod yn blentyn i berson
o’r fath, yn fyfyriwr cymwys mewn cysylltiad â chais am gymorth ar gyfer cwrs
dynodedig, a

(b) ar y diwrnod cyn y diwrnod perthnasol, fo’r cyfnod y caniateir i’r person sydd â
chaniatâd i aros o dan adran 67, aros yn y Deyrnas Unedig wedi dod i ben ac nad
yw caniatâd pellach i aros wedi cael ei roi ac nad oes apêl yn yr arfaeth (o fewn
ystyr adran 104 o Ddeddf Cenedligrwydd, Mewnfudo a Lloches 2002),

bydd statws A fel myfyriwr cymwys yn terfynu yn union cyn y diwrnod perthnasol.

Personau y mae eu caniatâd Calais wedi dod i ben

12G. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn berson sydd â chaniatâd Calais, yn fyfyriwr cymwys mewn cysylltiad â chais
am gymorth ar gyfer cwrs dynodedig, a

(b) ar y diwrnod cyn y diwrnod perthnasol, fo’r cyfnod y caniateir i A aros yn y
Deyrnas Unedig wedi dod i ben ac nad yw caniatâd pellach i aros wedi cael ei roi,

bydd statws A fel myfyriwr cymwys yn terfynu yn union cyn y diwrnod perthnasol.

Personau sy’n peidio â bod yn wladolion Wcreinaidd a ddiogelir

12H. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn wladolyn Wcreinaidd a ddiogelir neu fod yn briod, yn bartner sifil, yn blentyn
neu’n llysblentyn i berson o’r fath, yn fyfyriwr cymwys mewn cysylltiad â chais
am gymorth ar gyfer cwrs dynodedig, a

(b) ar y diwrnod cyn y diwrnod perthnasol, fo statws A fel gwladolyn Wcreinaidd a
ddiogelir, neu briod, partner sifil, rhiant neu lys-riant A, yn ôl y digwydd, wedi
dod i ben ac nad yw caniatâd pellach i ddod i mewn neu i aros wedi cael ei roi,

bydd statws A fel myfyriwr cymwys yn terfynu yn union cyn y diwrnod perthnasol.

Personau y mae eu caniatâd i ddod i mewn neu i aros fel dinesydd perthnasol o
Affganistan wedi dod i ben

12I. Pan—
(a) bo Gweinidogion Cymru wedi penderfynu bod person (“A”), yn rhinwedd bod

yn berson sydd â chaniatâd i ddod i mewn neu i aros fel dinesydd perthnasol
o Affganistan neu fod yn briod, yn bartner sifil, yn blentyn neu’n llysblentyn i
berson o’r fath, yn fyfyriwr cymwys mewn cysylltiad â chais am gymorth ar gyfer
cwrs dynodedig, a

(b) ar y diwrnod cyn y diwrnod perthnasol, o ran y person y rhoddwyd caniatâd iddo
i ddod i mewn neu i aros fel dinesydd perthnasol o Affganistan, fo’r cyfnod y
caniateir iddo aros yn y Deyrnas Unedig wedi dod i ben ac nad yw caniatâd pellach
i aros wedi cael ei roi,

bydd statws A fel myfyriwr cymwys yn terfynu yn union cyn y diwrnod perthnasol.

12J. Nid yw rheoliadau 12A, 12AA, 12B, 12C, 12D, 12E, 12F, 12G, 12H na 12I yn
gymwys pan, ar ddiwedd y diwrnod cyn y diwrnod perthnasol—

(a) bo A, neu
(b) bo’r person a achosodd, o ganlyniad i’w statws mewnfudo, i A fod yn fyfyriwr

cymwys,

yn ddinesydd Prydeinig neu’n ddinesydd Gwyddelig.”

75. Yn Atodlen 1, paragraff 3(1), yn y lle priodol mewnosoder—
“ystyr “diwrnod perthnasol” (“relevant day”) yw—
(a) diwrnod cyntaf blwyddyn academaidd gyntaf y cwrs dynodedig (“dyddiad cychwyn

BA1”); neu

5



Document Generated: 2024-08-22
Statws  This is the original version (as it was originally made). Dim ond ar
ei ffurf wreiddiol y mae’r eitem hon o ddeddfwriaeth ar gael ar hyn o bryd.

(b) os yw’r statws perthnasol, neu’r cyfnod perthnasol y caniateir i berson aros yn y
Deyrnas Unedig amdano, yn dod i ben ar neu ar ôl dyddiad cychwyn BA1, diwrnod
cyntaf y flwyddyn academaidd sy’n dechrau yn union ar ôl y flwyddyn academaidd
y mae’r statws neu’r cyfnod yn dod i ben ynddi.”

76. Yn Atodlen 4, yn Nhabl 3, yn y lle priodol yn y tabl mewnosoder y cofnod a ganlyn—

““diwrnod perthnasol” Atodlen 1, paragraff 3(1)”

PENNOD 5

Lwfansau gofal iechyd yr Alban

77. Yn rheoliad 10(1), yn Eithriad 9, hepgorer paragraff (b).

